
　變君牙爲太司徒穆王命之曰爾身克正罔敢弗正

　民心罔中惟爾之中自古統御之官先自治而後治

　人大抵然也然爲都御史之盡職其大且要有不在

　是乎是故敦吾仁飭吾㢘無依勢作威無倚法以削

　喜怒與奪一至公而無私俾監司以是道帥守令守

　令以是帥吾民則庶幾其可爾乃若專事於兵如前

　二者之云謂之曰盡職則末矣雖然謙六五不富以

　其鄰利用侵伐旡不利象曰利用侵伐征不服也然

　則誅暴禁亂曷常不事兵哉是故撫民以德謂之仁

　不服而征之謂之義仁以生之義以成之一陽敷隂

